
RAQAMLI TRANSFORMATSIYA DAVRIDA 
TIJORAT BANKLARI LIKVIDLILIK XAVFINI 
BOSHQARISHI

Baxromov Nodirjon Muxammadamin o‘g‘li
АT Xalq banki boshqarma boshlig‘i o‘rinbosari
Vazirlar mahkamasi huzuridagi Biznes va tadbirkorlik oliy maktabi, 
mustaqil tadqiqotchisi
E-mail: nodirjon95.b@gmail.com

Annotatsiya. Raqamli texnologiyalar asrida tijorat banklari o‘z faoliyatining har bir jihatini, shu jumladan likvidlilik xavfini 
boshqarish jarayonlarini ham tubdan o‘zgartirib bormoqda. Raqamli transformatsiya banklarga yangi imkoniyatlar ochish 
bilan birga, mavjud likvidlilik xavflarini yanada murakkablashtirmoqda va yangi xavflarni keltirib chiqarmoqda. Ushbu 
maqola tijorat banklarining ushbu dolzarb mavzudagi boshqaruv strategiyalarini chuqur tahlil qiladi.

Kalit soʻzlar: raqamli texnologiyalar, likvidlilik xavfi, sun’iy intellekt (AI), katta ma’lumotlar (Big Data), bulutli hisoblash, 
Basel III, moliyaviy xavflar, kiberxavfsizlik.
Abstract. In the age of digital technologies, commercial banks are fundamentally changing every aspect of their operations, 
including liquidity risk management processes. While digital transformation opens up new opportunities for banks, it also 
complicates existing liquidity risks and creates new ones. This article provides an in-depth analysis of commercial banks’ 
management strategies in this relevant area.

Key words: digital technologies, liquidity risk, artificial intelligence (AI), big data, cloud computing, Basel III, financial risks, 
cybersecurity.
Аннотация. В эпоху цифровых технологий комертсийские банки кардинально меняют все аспекты своей 
деятельности, включая процессы управления риском ликвидности. Цифровая трансформация открывает новые 
возможности для банков, но одновременно усложняет существующие риск ликвидности и создает новые. В этом 
состоянии представлен комплексный анализ стратегического управления коммерческим банком и его текущим 
регионом.

Ключевые слова: цифровые технологии, риск ликвидности, искусственный интеллект (II), большие данные, 
облачные вычисления, Базель III, финансовый риск, кибербезопасность.

K I R I S H
Likvidlilik – bu bankning o‘z majburiyatlarini o‘z vaqtida va to‘liq bajarish qobiliyatidir. Raqamli transformatsiya 

bu qobiliyatga ikki yo‘nalishda ta’sir qiladi:
Imkoniyatlar: Raqamli texnologiyalar, ayniqsa sun’iy intellekt (AI), katta ma’lumotlar (Big Data) va bulutli 

hisoblash (Cloud Computing), banklarga pul oqimlarini real vaqt rejimida kuzatish, aniqroq prognoz qilish 
va resurslarni samaraliroq taqsimlash imkonini beradi. Bu o‘z navbatida likvidlilikni yaxshiroq boshqarishga 
yordam beradi.

Xavflar: Raqamli kanallar (mobil ilovalar, internet-banking) orqali amalga oshiriladigan operatsiyalarning 
tezligi va hajmining oshishi depozitlar tez o‘zgaruvchanligini oshiradi. Ya’ni, mablag‘lar bir bankdan boshqasiga 
yoki fintech kompaniyalarga juda tez ko‘chishi mumkin. Bundan tashqari, kiberxavfsizlik xatarlari, tizim ishdan 
chiqishi (texnik nosozlik) va raqamli infratuzilmaning murakkabligi ham likvidlilik zaxirasiga kutilmagan bosim 
o‘tkazishi mumkin.

Tijorat banklarining likvidliligini boshqarishga qo‘yiladigan talablar “O‘zbekiston Respublikasi Markaziy 
banki tomonidan tijorat banklarining likvidliligini favqulodda qo‘llab-quvvatlash uchun kreditlar ajratish 
tartibi to‘g‘risida”gi 3581-sonli nizom [1], hamda O‘zbekiston Respublikasi Adliya vazirligi tomonidan 2015-
yil 13-avgustda qabul qilingan 2709-sonli “Tijorat banklarining likvidliligini boshqarishga qo‘yiladigan talablar 
to‘g‘risida”gi nizomlarda likvidlilik ko‘rsatkichlarini boshqarish va baholash talablari belgilab qo‘yilgan [2].

M A V Z U G A  O I D  A D A B I Y O T L A R  S H A R H I
Raqamli transformatsiya (digital transformation) tijorat banklari faoliyatida tub o‘zgarishlarni keltirib 

chiqarmoqda, jumladan likvidlik xavfini (liquidity risk) boshqarishda. Likvidlik xavfi – bu bankning o‘z 
majburiyatlarini o‘z vaqtida, yetarli darajada likvid aktivlar orqali qoplash qobiliyati bilan bog‘liq bo‘lgan xavfdir. 
Adabiyotlarda, ayniqsa, so‘nggi yillarda (2019-2025) chop etilgan ilmiy maqolalar va tadqiqotlarda, raqamli 
texnologiyalar (AI, blockchain, big data, fintech) banklarning likvidlik yaratish (liquidity creation) va xavfni 
boshqarish jarayonlariga ijobiy va salbiy ta’sir ko‘rsatishi ta’kidlanadi. Bu mavzu asosan Xitoy, Vyetnam va 
AQSh bank tizimlari bo‘yicha o‘rganilgan, ammo O‘zbekiston kabi rivojlanayotgan bozorlar uchun ham umumiy 
xulosalar mavjud. Adabiyotlarda raqamli transformatsiyaning likvidlilik xavfini boshqarishga ta’siri ikki xil 
yondashuv bilan o‘rganiladi:

Ijobiy ta’sirlar: Raqamli texnologiyalar xavfni bashorat qilish, operatsion samaradorlikni oshirish va 
likvidlikni real vaqtda monitoring qilish orqali xavfni kamaytiradi. Masalan, big data va AI orqali kredit baholashni 
yaxshilash, likvidlik zaxiralarini optimallashtirishga yordam beradi.

Salbiy ta’sirlar: Raqamli kanallar (mobil bank, onlayn kreditlash) depozit va kredit oqimlarini tezlashtirib, 
likvidlik nomutanosibligini (liquidity mismatch) kuchaytirishi mumkin, chunki mijozlarning xatti-harakatlari 
bashoratsiz bo‘ladi.

Chen J., Liu S. va Zhang H.ning “Bank digital transformation and liquidity mismatch: Evidence from China” 
(International Review of Financial Analysis, 2024) tadqiqoti Xitoy banklari bo‘yicha ikki tomonlama aloqani 
o‘rganadi. Metod sifatida panel vector autoregression (PVAR) va boshqa empirik usullardan foydalanilgan. 
Asosiy natija: raqamli transformatsiya likvidlik nomutanosibligini (liquidity mismatch) oshiradi, chunki onlayn 
kanallar depozit va kredit oqimlarini tezlashtirib, stress holatlarida xavfni kuchaytiradi. Shu bilan birga, banklar 
raqamli investitsiyalar orqali bu xavfni yumshatishga harakat qiladi. Tadqiqotda 2014-2021 yillarda 114 ta 
bank ma’lumotlari tahlil qilingan, bu esa market concentration (bozor kontsentratsiyasi) o‘sishi bilan raqamli 
transformatsiyaning xavfni kamaytirish effekti pasayishini ko‘rsatadi. Olimlarning ishlarida heterogenlik tahlili 
muhim: kichik va o‘rta banklarda ta’sir kuchliroq, bu rivojlanayotgan bozorlar uchun muhim [3].

Nguyen T.H. va Tran Q.V.ning “Does digital transformation reduce bank’s risk-taking? Evidence from 
Vietnamese commercial banks” (ScienceDirect, 2024) tadqiqoti Vietnam tijorat banklari bo‘yicha empirik 
ma’lumotlar asosida olib borilgan. Ular raqamli transformatsiyaning bank risk-taking (xavf olish) darajasiga 
ta’sirini o‘rganib, xulosaga kelishadiki, raqamli texnologiyalar (AI, big data) banklarning xavfini kamaytiradi, 
chunki ular ma’lumot assimetriyasini yumshatadi va operatsion samaradorlikni oshiradi. Tadqiqotda Vietnam 
bank tizimining o‘ziga xosligi – rivojlanayotgan bozor sharoitida likvidlik va kredit xavfini boshqarish – ta’kidlangan. 
Boshqa o‘xshash ishlarida (masalan, Xitoy banklari haqida) raqamli transformatsiya monetar siyosat va xavf 
mexanizmlariga ta’siri ko‘rib chiqilgan, bu Vietnam kontekstida ham qo‘llanilishi mumkin. Umumiy xulosa: 
raqamli transformatsiya banklarning insolvansiya (to‘lovga layoqatsizlik) va likvidlik xavfini kamaytiradi, ammo 
bu ta’sir makroprudensial siyosatga bog‘liq bo‘lib, heterogenlikni ko‘rsatadi (kichik banklarda kuchliroq) [4].

Smith J.R. va Brown T.ning “Cloud-Based Treasury Management Systems and Their Role in Enhancing 
Liquidity Visibility in U.S. Digital Banks” (ResearchGate, 2025) tadqiqoti AQSh digital banklari bo‘yicha bulutli 
tizimlarning likvidlik ko‘rinishiga (liquidity visibility) ta’sirini o‘rganadi. Ular AI va cloud texnologiyalari orqali real 
vaqt rejimida monitoring va stress-testni ta’kidlaydilar. Tadqiqotda AQSh banklarining raqamli transformatsiyasi 
misolida likvidlikni optimallashtirish ko‘rsatilgan. Boshqa ishlarida (masalan, AI-driven treasury systems) kelajak 
tendensiyalari o‘rganilgan [5].

Xudoyberdiyev A. va Mirzayev Sh.ning “Raqamli transformatsiya va bank samaradorligini oshiruvchi raqamli 
texnologiyalar tahlili” (ResearchGate, 2024) tadqiqoti O‘zbekiston bank tizimida raqamli texnologiyalarning 
samaradorlikka ta’sirini tahlil qiladi. Ular adabiyotlar va empirik ma’lumotlar asosida raqamli transformatsiyaning 
xavf boshqaruvi va operatsion samaradorlikni oshirishini ko‘rsatadilar. Boshqa o‘xshash ishlarida (masalan, 
telekommunikatsiya va iqtisodiyot raqamlashtirish) raqamli texnologiyalarning bandlik va iqtisodiy o‘sishga 
ta’siri o‘rganilgan [6].

Umuman olganda, adabiyotlar tahlili shuni ko‘rsatadiki, tijorat banklarining raqamli transformatsiya davrida 
likvidlilik xavfini boshqarishi moliyaviy tizim barqarorligini ta’minlash, to‘lov tizimlarining uzluksiz ishlashini 
qo‘llab-quvvatlash va iqtisodiy o‘sish uchun zarur shart-sharoitlarni yaratishda muhim ahamiyatga ega. Shu 
sababli, bank tizimi nazoratining ushbu yo‘nalishga qaratilgan choralari va strategiyalari doimo dolzarb va 
yangilanib turishi lozim.

T A D Q I Q O T  M E T O D O L O G I YA S I
Tadqiqotning asosiy maqsadi O‘zbekiston tijorat banklarida raqamli transformatsiya vositalari (sun’iy 

intellekt (AI), big data, real vaqtda monitoring tizimlari, blokcheyn va boshqalar) yordamida likvidlik xavfini 

boshqarishning samaradorligini tahlil qilishdir. Likvidlik xavfi bankning qisqa muddatli majburiyatlarini qoplash 
uchun yetarli likvid aktivlarga ega bo‘lmaslik ehtimoli sifatida aniqlanadi. Tadqiqot O‘zbekiston iqtisodiyotidagi 
raqamli transformatsiya strategiyasi va xalqaro standartlar (Basel III) doirasida amalga oshiriladi.

Aralash metodologiya (miqdoriy va sifatli usullar kombinatsiyasi) qo‘llaniladi. Miqdoriy usullar raqamli 
vositalar va likvidlik ko‘rsatkichlari o‘rtasidagi statistik bog‘liqlikni aniqlasa, sifatli usullar banklarning strategik 
yondashuvlari va amaliy tajribalarini chuqur tahlil qiladi.

Banklarning raqamli platformalari (mobil ilovalar, API integratsiyalari, blokcheyn asosli tranzaksiyalar) 
orqali likvidlik oqimlarini real vaqtda monitoring qilish amalga oshiriladi.

O‘zbekiston Respublikasi Markaziy banki hisobotlari (2020-2025), shu jumladan likvidlik ko‘rsatkichlari: 
Liquidity Coverage Ratio (LCR) va Net Stable Funding Ratio (NSFR) tahlil qilinadi.

Tadqiqot O‘zbekiston bank tizimining raqamli transformatsiya strategiyasiga (2020-2025) hissa qo‘shadi va 
tijorat banklariga likvidlik xavfini samarali boshqarish bo‘yicha amaliy tavsiyalar beradi. Xalqaro tajriba (Basel 
III) asosida mahalliy banklar uchun moslashtirilgan yechimlar ishlab chiqiladi.

T A H L I L  V A  N A T I J A L A R
Raqamli transformatsiya tijorat banklari faoliyatining barcha jabhalariga, shu jumladan likvidlilik xavfini 

boshqarishga ham chuqur ta’sir ko‘rsatmoqda. Bir tomondan, raqamli texnologiyalar (Big Data, sun’iy intellekt, 
mashinaviy o‘qitish, blokcheyn, ochiq banking APIlari) banklarga likvidlilik holatini real vaqt rejimida monitoring 
qilish, prognoz qilish va tezkor boshqaruv choralarini ko‘rish imkonini beradi.

1-jadval. Bank tizimining likvidlilik dinamikasi
Ko‘rsatkichlar nomi 01.11.2024 y. 01.11.2025 y.

Yuqori likvidli aktivlar (mlrd. so‘m) 134 809 151 738

Yuqori likvidli aktivlarning jami aktivlarga nisbati, foizda 17,9% 17,9%

Likvidlilikni qoplash me’yori (min. talab 100%) 196,2% 197,5%

Sof barqaror moliyalashtirish me’yori (min. talab 100%) 116,3% 116,8%

Lahzali likvidlilik me’yori (min. talab 25%) 114,6% 121,5%

Tahlil natijalaridan ko‘rinib turibdiki, 1-jadvalda tijorat banklarining likvidlilik ko‘rsatkichlari o‘tgan yilga 
nisbatan o‘sishni tashkil qilgan. Bunga sabab, banklar yuqori likvidli aktivlarga ko‘proq mablag‘lar joylashtirgan. 
Bu tijorat banklarning barcha likvidlilik ko‘rsatkichlariga ijobiy ta’sirini ko‘rsatgan. Natijada, tijorat banklarining 
to‘lovga layoqatliligini hamda banklar mijozlarning oldidagi majburiyatini o‘z vaqtida bajarilishini ta’minlash 
imkoniyati yaratiladi.

Jadvalda quyidagi likvidlilik prudensial ko‘rsatkichlari (LCR, NSFR, YULA va Lahzali likvidlilik koeffitsiyentlari) 
tahlil qilinib, ularning iqtisodiy barqarorlikka ta’siri baholandi. Bank tizimining likvidlilik prudensial ko‘rsatkichlari 
yillar davomida o‘sib kelgan. Bu tijorat banklarning aktivlar o‘sishini moliyalashtirishi va ko‘zda tutilmagan 
(nomaqbul) yo‘qotishlarsiz majburiyatlarining o‘z vaqtida bajarilishini ta’minlash imkoniyatining barqarorligini 
bildiradi.

Doimiy bo‘lmagan majburiyatlar – istalgan vaqtda tijorat banklardan chiqib ketishi ehtimoli yuqori bo‘lgan 
yirik depozitlar yoki yirik qarzlarni ham to‘liq ta’minlash imkoniyatiga ega ekanligini bildiradi. Bank tizimining 
moliyaviy sog‘lomligi yurtimizning iqtisodiy rivojlanishiga ulkan hissa qo‘shadi.

X U L O S A  V A  T A K L I F L A R
Tadqiqot natijalari asosida tijorat banklarining likvidlilik ko‘rsatkichlarini samarali boshqarish, prudensial 

nazoratni takomillashtirish va Basel III xalqaro standart talablariga bosqichma-bosqich o‘tish bo‘yicha xulosalar 
va tavsiyalar berildi. Ushbu metodologik yondashuv maqolada mavzuni chuqur tahlil qilish va tijorat banklarining 
moliyaviy barqarorligini oshirishda likvidlilik ko‘rsatkichlarining bozordagi o‘rni va ahamiyatini aniqlash imkonini 
berdi.

Tadqiqot davomida raqamli transformatsiya yangi likvidlilik xavflarini ham keltirib chiqarmoqda. Quyida 
xavflarni oldini olish bo‘yicha tavsiyalar ishlab chiqildi:

1.	 Raqamli kanallar orqali depozitlarning tezkor chiqib ketishi (digital run). 2023-yil mart oyida Silicon 
Valley Bank va Signature Bank halokati shuni ko‘rsatdiki, ijtimoiy tarmoqlar va mobil ilovalar orqali bir necha 
soat ichida milliardlab dollarlik depozitlar chiqib ketishi mumkin. Bunday holatda an’anaviy LCR (Liquidity 
Coverage Ratio) ko‘rsatkichi yetarli bo‘lmay qoladi.

2.	 Kiberxavflar va operatsion uzilishlar. SWIFT, SEPA yoki mahalliy to‘lov tizimlariga kiberhujum natijasida 
bank bir necha kun likvidlilik manbalariga kira olmay qolishi mumkin.

3.	 Fintech va neobanklar bilan raqobat tufayli depozit bazasining beqarorlashuvi. O‘zbekistonda ham 
“Click”, “Payme”, “Uzum” kabi raqamli ilovalar jismoniy shaxslardan katta hajmdagi mablag‘larni jalb qilib, tijorat 
banklari depozit portfelini qisqartirmoqda [8].

4.	 Regulyator talablarining kuchayishi. Basel III ning NSFR (Net Stable Funding Ratio) va LCR talablari 
raqamli aktivlar (kriptovalyuta, tokenlashtirilgan aktivlar) uchun hali to‘liq moslashtirilmagan. Bu banklarni 
“regulyatorlik arbitraj” holatiga olib kelmoqda.

O‘zbekiston tijorat banklari misolida olinadigan bo‘lsa, 2023-2025-yillarda raqamli banking ulushi 70 % dan 
oshdi, lekin likvidlilik xavfini boshqarish tizimlari hali ko‘p banklarda Excel va oddiy hisobotlarga asoslangan 
(O‘zbekiston Respublikasi Markaziy banki, 2025). Raqamli transformatsiya tezligi likvidlilik xavfini boshqarish 
infratuzilmasining rivojlanishidan ancha oldinda ketmoqda – bu esa tizimli xavfni oshiradi [9].

